
Vol. Il p. 237
De la court des Borgois. -

Laquele court doit avoir un bon escrivain; que il soit leale home
et juste, et bien entendant et meaus retenant; et doit avoir une autie
personne qui est apelée mathessep, c’est assavoir maistre sergant. Et
encore doit avoir, par les dessus dis servizes, une compaignie de
sergans, qui sont gent d’armes, qui seront au coumandement dou
visconte et de la court. Et tous ces, et chascune par sei, doivent de
Jor propre office user et faire lor deveir si come vos Porrés yci aprés
devizer les chozes que chascun est tenu de faire par lor serement, selonc
la faculté de celuy qui ce livre fist.

Vol. 1i. p 238.
Dou serement dou Mathessep.

Le serement dou mathessep. Il doit jurer que il gardera et sauvera
les drois et les raizons dou roi et les hennours de la cort et dou
visconte, et de faire assavoir au visconte toutes les chozes qui
vendront par devant lui et toutes celles qui li seront faites assavoir
qui a la seignerie apartienent; de faire son servize bien et loyalment
a son pooir. ;

Vol. 1l. pp. 243-244.
De I'office dou Mathessep.

L'office dou mathessep est que il doit dou matin aler as places,
c'est assavoir, a la boucherie et 13 ol 'on vende le pain et les vins et
autres chozes, et prendre ce garde que aucune fraude ne se face des

(1) Recueil des Historiens des Croissades. II. .pp 237—238, 243—244,

vendours et des regratiers, et que pain ne faille a la place, selonc
Pordenement de la court et le pois dou pain; et ateindre les chozes
qui se vendent qui sont afeur, et proprement le pain et le vin,la
char, et le poisscn, selonc le banc crié. Et ensi doit torner parla
ville, pernant ce garde des dessus dites chozes, et que, se nulle
mallefaite se fait, come de forces et larressins et mehlées, lesqués il
doit trover et ataindre. Et pour ce il doit avoir entour luy d’'une gent
encuyeours et enquerours, jusques il li feront assavoir les dessus dites
malesfaites que il ne porra soul tout trover ni ataindre: et cele gent
deivent avoir aucune grace de la visconte pour ce faire. Et especiaument
doit ataindre ceaus qui seront encheus des bans, et revenir souvent Ia
oit il cuidera trover le visconte, a qui il doit faire assaver et prezenter
li toutes celles chozes que il aura trové et ataintes. Et trovant aucune
persone qui auroit fait malefaite ou fusse acuzé de disfame, il le doit
faire prendre 2 un sergant ou & deux, lesqués il doit avoir souvent
avec lui, et faire le mener par devant le visconte, et faire Ii assavoir lor
mesfait ou lor achaizon. Et se enci estoit que le visconte fusse en teil
luce ou fust en bezoing, que il ne peust parler a lui, il doit et peut
cele personne metre en prizon. et faire le assavoir au visconte au plus
tost que il porra : et ensi peut arester aucune personne et metre en
prizon; mais il ne peut ne il ne doit traire nul de prizon sans le
coumandement dou visconte ou de la court. Encores doit il aler a gait
de nuyt et en sa compaignie des sergans ordenés, clest assaver, il une
nuyt, et le viscoute l'autre. Et toutes les fois que le visconte n'en
porra aler o gait, il doit aler pour luy, c’est assaver, toute armé come
sergant a cheval. Encores doit il conduire avé les sergans celles
personnes qui sont jugées jusques 2 lor juyse, si come sont ceaus
qui doivent estre frustés ou qui doivent perdre vie ou menbre.
Et cestuy mathessep a auci les sodées dou seignor, de la rente de
la visconté, XII besans le mois, et part au prouchas des sergans
de ce que il ont des ventes et dons et gagieres des heritages.

